
ՎԱՐՁԱԿԱԼՈՒԹՅԱՄԲ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը և Հայաստանի Հանրապետության կառավարության 2013 թվականի հոկտեմբերի 3-ի N1106-Ն որոշումը` Հայաստանի Հանրապետության կառավարությունը  ո ր ո շ ու մ է.

  
1.<<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկի տնօրինության, <<Երևանի Վ. Մայակովսկու անվան թիվ 7 հիմնական դպրոց>> պետական ոչ առևտրային կազմակերպությանն անհատույց օգտագործման իրավունքով ամրացված Հայաստանի Հանրապետության Երևան քաղաքի Գ.Լուսավորիչի 7 հասցեում  գտնվող 23 200 000 դրամ շուկայական արժեքով, 258 քառ.մետր ընդհանուր մակերեսով տարածքը /այսուհետ՝ գույք/ հետ վերցնել <<Երևանի Վ. Մայակովսկու անվան թիվ 7 հիմնական դպրոց>> պետական ոչ առևտրային կազմակերպությունից և 5 տարի ժամկետով, ուղղակի ձևով վարձակալությամբ տրամադրել նախկին վարձակալ <<Պատանի լողորդ>> սահմանափակ պատասխանատվությամբ ընկերությանը /այսուհետ՝ Ընկերություն/:
  
2. Հայաստանի Հանրապետության կառավարությանն առընթեր պետական գույքի կառավարման վարչության պետին` 


1) սույն որոշումն ուժի մեջ մտնելուց հետո, եռամսյա ժամկետում, <<Երևանի Վ.  Մայակովսկու անվան թիվ 7 հիմնական դպրոց>> պետական ոչ առևտրային կազմակերպության հետ կնքել 02.04.2013թ. կնքված թիվ 46/0013 ոչ բնակելի տարածքի անհատույց օգտագործման պայմանագիրը սույն որոշման 1-ին կետում նշված գույքի մասով լուծելու մասին համաձայնագիր /այսուհետ՝ համաձայնագիր/՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <<Երևանի Վ.  Մայակովսկու անվան թիվ 7 հիմնական դպրոց>> պետական ոչ առևտրային կազմակերպության միջոցների հաշվին,


2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Ընկերության հետ կնքել սույն որոշման 1-ին կետում նշված գույքի վարձակալության պայմանագիր /այսուհետ՝ պայմանագիր/: 


3. Պայմանագրում սահմանել, որ


1) վարձակալության տրամադրվող անշարժ գույքի ամսեկան վարձավճարը՝ հաշվարկված Հայաստանի Հանրապետության կառավարության 2001 թվականի փետրվարի 22-ի  N 125 որոշմամբ հաստատված կարգով, կազմում է  160 000 դրամ,

 
2) վարձակալության հանձնված գույքի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե, 
      
3) Ընկերությունը պարտավորվում է պայմանագրի կնքման տարեթվին հաջորդող տարվանից սկսած յուրաքանչյուր տարի կատարել 2,5 մլն. դրամ ներդրումներ՝ տարածքի հիմնանորոգման և այն ժամանակակից պահանջներին համապատասխանեցնելու համար, 


4) Ընկերությունը պարտավորվում է 5 տարվա ընթացքոմ շարունակական, բարեգործական հիմունքներով անապահովության գնահատման համակարգում հաշվառված ընտանիքների երեխաների, ինչպես նաև բժշկական եզրակացության համաձայն առողջական խնդիրներ ունեցող երեխաների համար տարեկան կտրվածքով հաճախող երեխաների ընդհանուր թվաքանակի նվազագույնը 20%-ի չափով կատարել զեղջեր՝ ամսեկան վճարի (12 դաս) 50%-ի չափով,  

5) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:

4. Առաջարկել Երևանի քաղաքապետին՝ յուրաքանյուր բյուջետային տարվա վերջում, Հայաստանի Հանրապետության կառավարությանն առընթեր պետական գույքի կառավարման վարչության կողմից տրամադրված տեղեկատվության հիման վրա, Հայաստանի Հանրապետության կառավարություն ներկայացնել առաջարկություն՝ տվյալ տարվա պետական բյուջեով նախատեսված Հայաստանի Հանրապետության կառավարության պահուստային ֆոնդից, որպես դրամաշնորհ, սույն որոշման համաձայն կնքված պայմանագրով վարձակալի կողմից փաստացի վճարված գումարի 20 տոկոսի չափով, <<Երևանի Վ.  Մայակովսկու անվան թիվ 7 հիմնական դպրոց>> պետական ոչ առևտրային կազմակերպությանը հատկացնելու վերաբերյալ:

	
	Իրավական ակտի հիմնավորումը 

/<Վարձակալությամբ անշարժ գույք տրամադրելու մասին> ՀՀ կառավարության որոշման նախագիծ/

	1. 
	Անհրաժեշտություն

	
	      <<Պատանի լողորդ>> ՍՊԸ-ն 28.02..2014թ. գրությամբ դիմել է ՀՀ կառավարությանն առընթեր պետական գույքի կառավարման վարչություն՝ ընկերության կողմից վարձակալած Երևան քաղաքի, Կենտրոն, Գ.Լուսավորիչի 7 թիվ հասցեում  գտնվող 23 200 000 ՀՀ դրամ շուկայական արժեքով, 258 քառ.մետր ընդհանուր մակերեսով շենք, շինությունները ևս 10 տարի ժամկետով վարձակալությամբ տրամադրելու խնդրանքով:
      Հաշվի առնելով, որ նշված անշարժ գույքն անհատույց օգտագործման իրավունքով ամրացված է <<Երևանի Վ.Մայակովսկու անվան թիվ 7 հիմնական դպրոց>> ՊՈԱԿ-ին և համաձայն ՀՀ կառավարության 03.10.2013թ. թիվ 1106-Ն որոշմամբ սահմանված կարգի Երևանի քաղաքապետարանը նշված գործընթացի իրականացման նպատակով համապատասխան հայտ է ներկայացրել ՀՀ կառավարությանն առընթեր պետական գույքի կառավարման վարչություն, առաջնորդվելով <<Պետական ոչ առևտրային կազմակերպությունների մասին>> ՀՀ օրենքի 5-րդ հոդվածով և ՀՀ կառավարության 03.10.2013թ. թիվ 1106-Ն որոշմամբ հաստատված կարգով սահմանված դրույթներով՝ ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել ՀՀ կառավարության նշված որոշման նախագիծը: 

	2.
	Ընթացիկ իրավիճակը և խնդիրները

	
	        «Պատանի լողորդ» ՍՊԸ-ն առաջնորդվելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածով սահմանված դրույթներով, վարձակալության պայմանագիր էր կնքել «Երևանի Վ.Մայակովսկու անվան թիվ 7 հիմնական դպրոց» ՊՈԱԿ-ի հետ և իր կողմից վարձակալած Երևան քաղաքի, Կենտրոն, Գ.Լուսավորիչի  թիվ 7 հասցեում  գտնվող 258 քառ.մետր ընդհանուր մակերեսով շենք, շինություններն օգտագործվել են միայն որպես մանկական լողավազան:

        Հաշվի առնելով, որ «Պատանի լողորդ» ՍՊԸ-ն վարձակալական պայմանագրով նախատեսված պարտավորությունները կատարել է սահմանված ժամկետում, ինչպես նաև այն, որ համաձայն ներկայացված ներդրումային ծրագրի «Պատանի լողորդ» ՍՊԸ-ն պարտավորվել է պայմանագրի կնքման տարեթվին հաջորդող տարվանից սկսած յուրաքանչյուր տարի կատարել 2,5 մլն.դրամ ներդրումներ՝ տարածքի հիմնանորոգման և այն ժամանակակից պահանջներին համապատասխանեցնելու համար, միաժամանակ պարտավորվել է նշված ժամանակահատվածում շարունակական, բարեգործական հիմունքներով, կազմակաերպել անապահովության գնահատման համակարգում հաշվառված ընտանիքների երեխաների, ինչպես նաև բժշկական եզրակացության համաձայն առողջական խնդիրներ ունեցող երեխաների համար տարեկան կտրվածքով հաճախող երեխաների ընդհանուր թվաքանակի նվազագույնը 20%-ի չափով կատարել զեղջեր՝ ամսեկան վճարի (12 դաս) 50%-ի չափով,  ՀՀ կառավարությանն առընթեր պետական գույքի կառավարման վարչությունը հիմք ընդունելով ՀՀ կառավարության 03.10.2013թ. թիվ 1106-Ն որոշմամբ հաստատված կարգով սահմանված դրույթները՝ նշված տարածքը վարձակալության իրավունքով ևս 5 տարի ժամկետով «Պատանի լողորդ» ՍՊԸ-ին տրամադրելու նպատակով մշակել և շրջանառության մեջ է դրել ՀՀ կառավարության նշված որոշման նախագիծը: 

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	      «Պատանի լողորդ» սահմանափակ պատասխանատվությամբ ընկերության կողմից նշված շենք, շինությունների վարձակալությունը նպաստում է «Երևանի Վ.Մայակովսկու անվան թիվ 7 հիմնական դպրոց» ՊՈԱԿ-ի ուսումնական և մարզական բազաների կատարելագործմանն ու զարգացմանը:  

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	«Պատանի լողորդ» սահմանափակ պատասխանատվությամբ ընկերության առջև դրված նպատակների իրականացում:  

	7. 
	Այլ տեղեկություններ

	
	չկան


	
	«Վարձակալությամբ անշարժ գույք տրամադրելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Վարձակալությամբ անշարժ գույք տրամադրելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման դեպքում ՀՀ պետական բյուջեում նախատեսվում է վարձավճարի 80%-ի չափով եկամուտների ավելացում:
ՏԵՂԵԿԱՆՔ

«Վարձակալությամբ անշարժ գույք տրամադրելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե

13.03.2014թ.

Ե/2.1/1470-14

ՀՀ ֆինանսների նախարարություն

19.03.2014թ.

թիվ 4AGE-3845-870D

ՀՀ Երևանի քաղաքապետարան        14.03.2014թ.                               թիվ 01/7/13229Հ

ՀՀ արդարադատության նախարարություն

13.05.2014թ.

թիվ 01/3144-14

ՀՀ կրթության և գիտության նախարարություն
15.07.2014թ.

թիվ 01/12/8173-14

ՀՀ կառավարության աշխատակազմի եզրակացություն 15.08.2014թ.                        թիվ 02/23.11/13532-14
	 Որոշման նախագծի վերաբերյալ առաջարկություններ և առարկություններ չկան:

Առաջարկվել է Որոշման նախագծի 3-րդ կետի 5-րդ ենթակետում հստակեցնել, թե ինչ չափանիշների հիման վրա է որոշվելու կոնկրետ երեխաներին զեղչերի տրամադրումը:
Առաջարկվել է.

ա/ Որոշման նախագծի 3-րդ կետի 2-րդ ենթակետով նախատեսվող վարձավճարի ամբողջ գումարն ուղղել «Երևանի Վ. Մայակովսկու անվան թիվ 7 հիմնական դպրոց» ՊՈԱԿ-ին:

բ/ Որոշման նախագծի 3-րդ կետի  3-րդ ենթակետում նախատեսել դրույթ, համաձայն որի ընկերությունը բարեգործական լողուսուցման պարապունքներ կկազմակերպի նաև Երևանի քաղաքապետարանի և դպրոցի կողմից ներկայացված 5-10 տարեկան երեխաների անվանացանկի հիմքով
1. Առաջարկվել է.

Որոշման նախագծի 3-րդ կետի 1-ին ենթակետից հանել «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված /ամրացված/ գույքի վարձակալության կարգը հաստատելու մասին» բառերը
1.Որոշման նախագծի վերաբերյալ առաջարկություններ և առարկություններ չկան:

1.Առաջարկվել է Նախագծում նախատեսել դրույթ նախկին անհատույց օգտագործման իրավունքը դադարեցնելու վերաբերյալ: 

2. Հստակ պարզաբանել և հիմնավորել նախագծի 3-րդ կետի 4-րդ ենթակետում նշված  այն դրույթը, ըստ որի ընկերությունը բարեգործական լողուսուցման պարապունքներ կարող է կատարել, մասնավորապես, ՀՀ ԿԱ պետական գույքի կառավարման վարչության կողմից  ներկայացված 5-10 տարեկան երեխաների անվանացանկի հիմքով:

3. Նախագիծ 3-րդ կետի 5-րդ ենթակետում նշված է, որ ընկերությունը պարտավորվում է 10 տարվա ընթացքում շարունակական, բարեգործական հիմունքներով, անապահով ընտանիքների   երեխաների համար կատարել զեղչեր, ինչպես նաև կազմակերպել առողջական խնդիրներ ունեցող երեխաների համար լողուսուցման պարապունքներ, սակայն հստակ  նշված չէ, թե տարվա (ամսվա) կտրվածքով որքան անապահով ընտանիքների և առողջական խնդիրներ ունեցող  երեխաների  համար է կատարվելու զեղչերը, ինչ տոկոսադրույքով, և ընդհանրապես անապահով ընտանիքների և առողջական խնդիրներ ունեցող երեխաները ում կողմից են որոշվելու և ինչ չափանիշներով:

4.Հստակ ներկայացնել համապատասխան ներդրումային ծրագրի կատարման ակնկալվող արդյունքները:


	Ընդունվել է

Չի ընդունվել
Չի ընդունվել,
քանի որ նման պահանջ արդեն իսկ ներառված է նախագծում

Ընդունվել է

Ընդունվել է

Որոշման նախագծի 3-րդ կետի 4-րդ ենթակետը հանվել է
Որոշման նախագիծը խմբագրվել է հիմք ընդունելով «Պատանի լողորդ» ՍՊԸ-ի 05.09.2014թ. թիվ 18 գրությամբ ներկայացված պարզաբանումները 

Համաձայն ընկերության 05.09.2014թ.թիվ 18 գրության ակնկալվում է ժամանակի ընթացքում լողավազանը իր բոլոր չափանիշներով համապատասխանեցնել ժամանակակից պահանջներին, լողի ուսուցման դասընթացներին ներգրավել հանարավորինս շատ երեխաներ, դաստիարակել առողջ, կոփված երեխաներ, Երևանում գործող բոլոր մանկական լողավազանների շարքում իր բոլոր չափանիշներով լինել առաջինը:


	Կետը խմբագրվել է

ՀՀ կառավարության 2013 թվականի հոկտեմբերի 3-ի թիվ 1106-Ն որոշմամբ հաստատված կարգի 13-րդ կետի համաձայն պետական ոչ առևտրային կազմակերպություններին անհատույց օգտագործման իրավունքով ամրացված գույքը մեկ տարվանից ավելի ժամկետով վարձակալության տրամադրման վարձակալական վճարներից ստացված դրամական միջոցների 80%-ն ուղղվում են ՀՀ պետական բյուջե, իսկ 20%-ը՝ համապատասխան կազմակերպության բյուջե:

Որոշման նախագծի 3-րդ կետը խմբագրվել է

Որոշման նախագծում նախատեսվել է դրույթ անշարժ գույքը <<Երևանի Վ.  Մայակովսկու անվան թիվ 7 հիմնական դպրոց>> ՊՈԱԿ-ից հետ վերցնելու և կազմակերպության հետ կնքված պայմանագրում համապատասխան փոփոխություն կատարելու վերաբերյալ:


